
Vendim i Këshillit të Mediave të Shkruara të Kosovës ndaj 

ankesës së Morena Taraku kundër poralit Reporteri.net dhe 

gazetës online Insajderi 

 

Këshilli i Mediave të Shkruara të Kosovës në mbledhjen e tij 

online të mbajtur më 8 maj 2020, shqyrtoi ankesën e Morena 

Tarakut kundër portalit të lajmeve Reporteri.net dhe gazetës 

online Insajderi lidhur me artikujt me tituj: “Morena me zemër 

të thyer pasi u djeg me Bentleyn: Ti s’paske ndjenja bre, 

çoma lokacionin” (Reporteri.net); “Morena Taraku paralajmëron 

vetëvrasje pas skandalit me Bentley, i publikohen bisedat” 

(Reporteri.net); dhe “Morena Taraku e kërcënon në telefon 

burrin që i bëri dallavere me “BENTLEY” – publikohen bisedat” 

(Insajderi),  dhe mori këtë: 

- Ankesa miratohet pjesërisht.  
 

 



 

 

 

A R S Y E T I M I 

 

 

 

Ankesa ka të bëjë me pretendimin se mediat në seritë e 

shkrimeve kanë shkelur Kodin e mediave të shkruara, 

përkatësisht nuk kanë raportuar të vërtetën dhe nuk kanë bërë 

dallimin e qartë në mes të lajmit dhe opinionit, po ashtu 

kanë shkelur privatësinë e ankueses kur kanë zbuluar bisedat 

telefonike të saj. Po ashtu nuk kanë kërkuar përgjigjen në 

pretendimet që i kanë hedh në shkrim. Pretendimet janë se 

përmes publikimit të shkrimeve është shkelur Kreu II 

(Raportimi i së vërtetës) pika 1, 4, 5 dhe 6; Kreu IV (E 

drejta për t’u përgjigjur) pika 3 dhe Kreu VII (Privaësia) të 

Kodit të mediave të shkruara.  

 

 

Artikujt janë të shkruara në portale të lajmeve dhe objekt i 

kësaj ankese është seria e shkrimeve, e që rrjedhimisht ankesa 

është e lejueshme për trajtim dhe e afatshme. 

 

  

Pas leximit të artikujve dhe shqyrtimit të ankesës, KMShK 

gjen se ankesa është pjesërisht e bazuar. 

 

 

Në lidhje me pretendimin e parë se nuk është raportuar e 

vërteta dhe se në çështjen që ankuesja ka pas me doganën, 

konsiderojmë që mediat kanë plotësuar kriterin e mjaftueshëm 

për raportim të së vërtetës, kjo pasi që çështja edhe më herët 

ka qenë në media dhe për këtë çështje edhe prokuroria ka 

zhvilluar hetime. Për çka mund të konsiderohet se nuk ka pas 

shkelje të Kodit e Mediave të Shkruara për raportimin e së 

vërtetës në pikat kur përmendet çështja e importit.  

 

 

Në lidhje me pretendimin e fundit për cenimin e privatësisë, 

KMShK gjen se kemi shkelje të privatësisë nga ana e mediave, 

pasi nuk mund të cenohet jeta e saj private pa ndonjë arsye 

që lidhet drejtpërdrejt me interesin publik, në rastin 

konkret mediat kanë pretenduar se telefonatat kanë të bëjnë 

me veturën e zhdoganuar por që në audio incizime nuk dëgjohet 

askund ajo që pretendohet nga shkrimet e mediave. 

 



 

KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 

 

 

 

Këshilli i Mediave të Shkruara të Kosovës 


